CONTOH LAMPIRAN A2

FORMAT LAPORAN PENUH PROJEK ICT

1. Pelaksanaan Program ICT Agensi

Penerangan mengenai inisiatif ICT agensi merangkumi program-program ICT keseluruhan yang telah dilaksanakan untuk memenuhi keperluan perkhidmatan atau fungsi teras agensi. Penerangan perlu menjelaskan mengenai pelan strategik ICT agensi dan tadbir urus pelaksanaan projek-projek ICT di peringkat agensi.

2. Inisiatif Projek ICT yang Dicalonkan

Penerangan mengenai projek ICT yang dicalonkan dan kepentingannya dalam keseluruhan program ICT agensi. Penerangan perlu meliputi perkara yang berikut:

(a) Nama projek.

(b) Skop projek yang jelas yang merangkumi saiz projek dan tahap kompleksiti projek.

(c) Tahap perancangan dalam pembangunan dan pelaksanaan projek ICT.

3. Penyelesaian

Penerangan berkaitan dengan penyelesaian merangkumi aspek yang berikut:

(a) Keberkesanan kaedah penyelesaian

Penerangan mengenai keberkesanan penyelesaian yang telah dilaksanakan yang memberikan kesan kepada isu atau masalah yang perlu diatasi atau aktiviti atau proses yang hendak dipertingkatkan.

(b) Inovasi dalam penyelesaian

Penerangan perlu memberikan keutamaan mengenai inovasi dalam penyelesaian yang dilaksanakan dari aspek teknikal, pendekatan dan strategi.

(c) Elemen ICT dalam penyelesaian

i. Elemen teknologi yang bersesuaian dengan keperluan seperti perkakasan, perisian, rangkaian, sistem operasi dan sekuriti.

ii. Penerangan mengenai kompleksiti penyelesaian seperti penggunaan pelbagai saluran, integrasi proses back-end dan penambahbaikan perkhidmatan atau fungsi organisasi.

iii. Menunjukkan kepautan yang jelas dari segi hubung kait projek ICT secara menyeluruh.

iv. Menggunakan kaedah atau rangka kerja tertentu.

4. Pembangunan dan Pelaksanaan

Pembangunan dan pelaksanaan merangkumi yang berikut:

(a) Pengurusan Projek

Penerangan mengenai pengurusan dan pelaksanaan projek berdasarkan pelan pelaksanaan yang telah ditetapkan.

(b) Tempoh Projek ICT dan Pengukuran Pencapaian

i. Kategori Kajian ICT - penerangan mengenai pelaksanaan hasil penemuan kajian sebagai bukti ia diterima dan boleh digunakan.

ii. (ii) Kategori Pembangunan dan Peningkatan Sistem - penerangan mengenai pemantauan dan pengukuran tahap pencapaian projek berbanding dengan jadual pelaksanaan asal projek.

(c) Potensi peningkatan

Penerangan mengenai perancangan yang telah dibuat untuk potensi peningkatan hasil projek serta faedah dan impaknya.

5. Faedah

Penerangan mengenai faedah projek dan kaedah pengukuran:

(a) Faedah kepada agensi

Impak projek secara langsung kepada kecekapan agensi.

Contoh: pengurangan kos operasi, peningkatan produktiviti, mengurangkan masa pemprosesan, peningkatan serta pembangunan modal insan dan menormalisasi proses kerja atau pengurangan langkah aktiviti, menaikkan imej agensi dengan peratus aduan orang awam menurun.

(b) Faedah kepada pelanggan

Impak projek secara langsung kepada kepuasan pelanggan.

Contoh: Memudahkan pengguna berurusan dengan agensi awam secara dalam talian atau penggunaan peralatan mudah alih.

(c) Faedah kepada negara

Impak projek secara langsung kepada negara seperti peningkatan pendapatan negara kasar (PNK) dan penambahan peluang pekerjaan.

6. Tahap Kepuasan dan Penerimaan Kumpulan Sasaran

Penerangan mengenai kepuasan dan penerimaan oleh kumpulan

sasaran:

(a) Tahap penerimaan dan maklum balas kumpulan sasaran.

(b) Pengiktirafan yang diperoleh melalui maklum balas kumpulan sasaran atau anugerah di peringkat negara dan antarabangsa.

(c) Aspek lain penerimaan projek yang boleh diukur.

